
En yi’i, nde Alla nyaawi yimve Misira ven, 
O wari afoove ven fow. 
#Kono sabu yimve Isra’illa ven waxnoo 
##ko Alla wi’noo ve kon, ve fow ve danndanoo. 

Si on yaltaani, men maayay 

E nder jemma on, lanxo on noddi Muusaa. 
O wi’i mo, “Onon yimve Isra’illa ven 
#iwee ka hakkunde yimve an. 
#Yahee, rewon Alla no welir on nii.” 
#Yimve Misira ven wi’i, “Yanee, iwon he ndii leydi.” 
#Hive luukayno, ve wi’a, “Si on yaltaani 
##e ndii leydi, menen fow, men maayay.” 
Yimve Misira ven okkuno yimve Isra’illa 
#yahaynoove ven, cuxaari e kazze mavve. 
Yimve Isra’illa ven millionji no yahayno 
#e no qetayno wurooji heewuxi e mavve. 
No Alla wi’runo Ibrahiima nii, 
#iwdi makko ndin wonay maccuve, 
##kono jamaanu makko nayavun ngun iwoyay 
###he maccangaaku e hoore jawdi heewundi. 
Ngol lenyol mawngol, ngol Alla inniri afo mun, 
#iwi leydi Misira ndin, ve hoxi ka wulaa. 

Qeewee faabu Joomiraaxo 

Alla daalani Moussa, “Vooyataa lanxo on 
#sikka yimve Isra’illa ven no nanngaa ka wulaa. 
Mi sattinay vernde lanxo on, haa o jokkoyay on. 
Kono darja an on artanay lan 
#haa yimve Misira ven annda ko miin woni Alla.” 
No Alla wi’runoo nii, lanxo on 
#e mbatulaave makko ven 
##yiltitii ka yimve Isra’illa ven, ve wi’i, 
###“Fii honndu accuxen vee maccuve yaha?” 
Lanxo on qetti sareetiiji 
#pucci e suufaave heewuve, 
##o joggitii yimve Isra’illa ven 
###tay ven vattinoo Maayo Woxewo Ngon. 
Nde yimve Isra’iila ven vanti gite, 
#haynii yimve Misira ven, 
##kulol moolanaangol nanngi ve. 
Ve fuxxi luukude Joomiraaxo on. On tuma 
#Muusaa wi’i yimve ven, “Wota on hulu! 
##Wonee ka wonxon, 
###ndaaron no Woodaaxo on 
####danndirta on hande. 
##On yiitoytaa ve haa abadan. 
##Ko Woodaaxo on havanta on.” 
Joomiraaxo on daalani Muusaa, 
#“Townu tuggordu maa ndun, 
##fontaa jungo maa ngon fewtina maayo ngon, 
###feccaa ngo. Xun yimve Isra’iila ven 
####yawtay ngon maayo e dow leydi yoorndi.” 

Muusaa fonti junngo makko ngun 

Muusaa fonti jungo makko ngon ka dow maayo. 
Alla fecci maayo ngon tippude e hendu mawndu. 
Ndu udditii laawol ka hakkunde maayo, 
#ndiyan xan no dari sengo woo no maadi nii.  
Yimve Isra’iila ven yawti maayo 
#e dow leydi yoorndi. Pucci lanxo on 
##e sareetiiji mun xin fow kadi 
###naati ka nder maayo yoorngo. 
Kono Joomiraaxo on havii konu Misira ngun,  
#hara kirindiije sareetiiji mavve xin iwii, 
##pucci xin waawataano xi pooxude han kadi.  
Tun yimve Misira ven xenqano. Ve wi’i, 
#“Dogen sabu Joomiraaxo on no havande ve.” 

Ve huli Joomiraaxo on 

Joomiraaxo on daalani Muusaa, 
#“Fontu kadi jungo maa ngon ka dow maayo.”  
Nde Muusaa fonti jungo makko ngon 
#ka hoore maayo, maayo ngon ruttii 
##ka ngo wonnoo xon. Yimve Misira ven 
###no faalano daxude ndiyan xan, 
####kono Joomiraaxo on muttini ve 
#####ka nder maayo ngon. 
Di’e xen yooli sareetiiji xin e konu lanxo on fow. 
Kono yimve Isra’iila ven seppuno 
#ka hakkunde maayo yoorngo. 
Nde yimve Isra’iila ven yi’i bawgal 
#ngal Joomiraaxo on haviri yimve Misira ven ngal,  
##ve huli Joomiraaxo on, ve gomxini mo. 

O addani ve ndiyan 

Ve gomxini kadi Muusaa. 
Kono gila ve dandaa tun, yimve Isra’iila ven 
#fuxxi aybinde Muusaa. Ve wi’i, “A addi men 
##ka wulaa haa men maaya. 
#Men alaa ndiyan, men alaa nguure.” 
Fii hollugol yuurmeende makko nden, 
Joomiraaxo on addani ve ndiyan 
#hay si ve wonnduno e sikke. 

Ve yawti maayo 
 

d Ve taccii geej 

Lisez-vous français ?  Do you read English? 
O leitor sabe ler português? 

Pulaar ............Français ........ English .........Português 
vV   ve  ............ ils, elles ......... they ............... eles 
xX  xixi ...........deux .............. two ................ dois 
cC  coggu .......prix ................ price .............. preço 
hH  haako ........ feuille ............ leaf ................ folha 
jJ  janngo ........demain .......... tomorrow ..... amanhã 
\|  ñaaki .........abeilles .......... bees .............. albelhas 
zZ  zatde .........mordre .......... to bite ...........morder 
qQ  qiiqam ......sang .............. blood ............ sangue 
eE  neene ........mère ..............mother ..........mãe 
oO  soodde .....acheter .......... to buy ........... comprar 
(Nganndee: \ = ny) 

           Ko foti arde ko, 

 VOOYATAA 
arde 

En nji’ino: Nde Joomiraaxo \aawi misiranaave 
ndee, o wari afve yimve Misira vee fof. 
#Kono sabu qimve Isra’iila’en vee mbaxii 
##ko Alla wi’noo ve koo, ve ndaxii. 

So on njaltaani, min maayat! 

E nder jemma hee, laamxo oo noddi Muusaa,
#wi’i xum, “Ngummee, njaltee 
##e hakkunde leñol am, aan e Isra’iila’en! 
#Mbaxanoyee Joomiraaxo sadakeeji kirseteexi 
##no mbi’ru-xon nih.” 
Misiranaave mbi’i, “Keñee, njehee, 
#njaltee e leydi ndii.”  
Ve ngulli, “So on njaltaani, min maayat!” 
Misiranaave ndokkiri cuxaari 
#e kazze mumen Isra’iila’en yahoove vee. 
Isra’iila’en fotde miliyozaaji njehi, 
#nawori jawdi keewndi. 
No Alla wi’runo Ibrahiima iwdi mum wonata 
#ko maccuve kono ko e iwdi nayaviri 
##ve njaltata maccungaagu 
###wondude e ngalu keewngu. 
Ngol leñol mawngol 
#ngol Alla inniri jibinannde adannde 
##yalti leydi Misira hoxi ko e nder jeereende. 

Qeewee faabu Joomiraaxo 

Alla wi’i Muusaa, “Laamxo oo ina sikka, 
#onon ko on nazzgaave nder jeerende. 
Maa mi tiixnu hoore mum, maa o rew e mon, 
#maa mi addoy teddungal 
##mbele Misiranaave ina ngannda 
###ko miin woni Joomiraaxo.” 
No Alla wi’runoo, laamxo oo 
#e watulaave mum nduttii, mbi’i ve, 
##“Hol ko waxi ngoppu-xen maccuve vee njehi?” 
Laamxo oo qetti 
#ko vuri wotiraaji teemedde jeegom. 
E dow wotiraaji hee fof, 
#ko haveteeve tan ngoni heen. 
Konu mum e soldateeve mum ngabbii Isra’illa’en 
#wonnoove hedde Maayo Woxeewo Ngoo. 
Nde Isra’illa’en nji’i Misiranaave vee; ve ngidaa, 
#ve noddi Alla. Muusaa wi’i yimve vee, 
##”Woto kulee! Ndeeqee, qeewee faabu Joomiraaxo 
####jogori fabaaade on oo ñalawma, zgati. 
###Misiranaave vee nji’-xon hannde vee, 
####on ngontaa ve yi’tu haa abada. 
###Joomiraaxo maa havtano on!” 
Alla wi’i Muusaa, “Ummin sawru maa, 
#fortu junngo maa e dow geej hee, feccit mo, 
#Isra’iila’en naata e hakkunde geej hee 
##e dow leydi njoorndi.” 

Muusaa forti junngo mum 

Muusaa forti junngo mum e dow geej hee. 
Joomiraaxo ruttinirii geej oo 
#henndu fuxnaange, ndu seeki geej oo. 
Isra’illa’en naati hakkunde geej hee 
#e dow leydi njoorndi, diqqe xee mba’i 
##no vale nih, cezxe xee xixi fof. 
Pucci laamxo oo e kavirxe mum fof 
#ndewi e mu’en e dow leydi njoorndi. 
Kono Alla havi e konu Misiranaave. 
O itti ponooji wotiraaji xi, o saxtini yahdu mavve. 
Misiranaave kuli, mbi’i, “Ndogen, sabu 
#Joomiraaxo woni ko e jinngande Isra’illa’en!” 

Ve koolii Joomiraaxo 

Alla wi’i Muusaa, “Fortu junngo maa 
#e dow geej hee!” 
Nde Muusaa forti junngo mum e dow geej hee, 
#diqqe xee ngarti e nokkuuji majje.
Misiranaave ndogi, kono Joomiraaxo joori 
#e dow mavve diqqe. Diqqe xee njooli 
##wotiraaji xii, waxxiive vee wondude 
###e konu laamxo oo. Hay gooto daxaani! 
Kono noon, Isra’illa’en taccii geej 
#e dow leydi njoorndi. 
Nde Isra’iila’en nji’i kawiis mawxo 
#mo Joomiraaxo fa’ri e Misiranaave vee, 
##ve kuli Joomiraaxo; ve koolii Joomiraaxo. 

O rokki ve ndiyam 

Ve koolii kadi Muusaa gollotooxo mum. 
Caggal nde ve ngoppitaa 
#Isra’iila’en laaworii Muusaa, ve mbi’i, 
##“A addii min e ladde ngam warde min, 
###min ngalaa ndiyam, min ngalaa nguura.” 
Alla holliri moqqere mum, o jaabii 
#sikkitaare Isra’iila’en, o rokki ve ndiyam. 

Lisez-vous français ?  Do you read English? 
O leitor sabe ler português? 

Pulaar ............Français .........English .........Português 
vV   ve  ............ils, elles ..........they ...............eles 
xX  xixi ...........deux ...............two ................dois 
cC  coggu .......prix .................price .............preço 
hH  haako .......feuille .............leaf ................folha 
jJ  janngo ........demain ...........tomorrow .....amanhã 
\|  ñaaki .........abeilles ..........bees ..............albelhas 
zZ  zatde .........mordre ...........to bite ...........morder 
qQ  qiiqam ......sang ...............blood ............sangue 
eE  neene ........mère ..............mother ..........mãe 
oO  soodde .....acheter ...........to buy ...........comprar 
(Nganndee: \ = ny) 

           Ko foti arde ko, 

 VOOYATAA 
arde 

Faatu hari ko debbo maccuxo. Yimve ven fow 
wi’ii ko o huxaaxo. Gila duuvi noogay, o 
wuuraali hakkunde yimve ven. Uure nde sellataa 
no bonna yeeso makko ngon. Mbordi no yalta 
ka uure. Ngayka uure nden no veydo, luuri ndin 
no ukkotono. Yimve ven faalanooka ndaaroygol 
mo, sabu hive huli nawnaare makko nden. 

Mo alda e nafa 

Kono no wooduno debbo, wonxo miijaade fii 
Faatu e mo hulaano nawnaare nden. On debbo 
ko Bintu wi’etee. Mo yahayno nyawndoygol 
Faatu. Vee xaa yimve faamaano fii hondun 
goxxo no yaha dankagol oo debbo, mo alda e 
nafa, waawataa wallude hay gooto. Bintu 
okkayno mo ko o nyaama; torantono mo ballal 
Alla e haalidayno e makko. O haalanayno mo fii 
o okkuxo mo giggol haa o waawi yixude Faatu. 
Bintu no anndi Iisaa Almasiihu no yixi mo tigi. 
Ko fii xun, o hulaano e himo waawi yixude 
Faatu. Bintu no annduno o hevi huunde nde o 
tampanaano hay seexa. Hari o waxayno kuuxe 
bonxe e yeeso Alla, kono Alla yaafiino mo. Ko 
xun waxi, Bintu no waawuno hollude Faatu 
giggol, ngol Faatu waawataa yovude few. 
Nyande goo non tawi Faatu no fowtoo ka 

yaasi, qiiqan heewuxan fuxxi yaltude ka uure. 
Faatu no fillaade, o wi’i, “Mi noddi, ‘Faabee!’ 
laabi heewuxi sabuna mi sikkuno mi maayay. 
Hay huunde mi waawaano waxude fii darnugol 
qiiqan xan. Taw mixo waalii ka takko laawol 
mawngol, mixo noddayno faabuye. Hay gooto 
araali. Hay gooto nootaaki ko mi luukaynoo kon. 
Ontuma mi torii Iisaa, haray qiiqan xan darii.” 

O accata ma muk! 

Ko weeti kon, ko Bintu ari ndaarude mo, vixxo 
Bintu on qoogi siwooji heewuxi ndiyan. Ontuma 
Bintu wuppii gude e cuddaaje Faatu. O wi’i 
Faatu, “Iisaa Almasiihu on no yixu ma. O 
accataa ma muk.” Si yimve goo no 
jannganaynoo mo deftere Alla nden, o 
huuqayno ve. Ontuma Bintu landii mo fii 
hoondun? Faatu wi’i mo, “Yaafo lan, kono, tuma 
ve jannganii mi deftere Alla nden woo, 
muuseendi no veyxo e hoore an. Ontuma mixo 
fiidii jemmaare nden fow koyxi bonxi.” Faatu 
fillanii mo, “Ndii muuseendi wonaa ka Alla iwri. 
Ko e Ibiliisa iwri. Si a yixaa Ibiliisa letta ma, ko 
maa huuqaa mo, fewtaa e Iisaa. Ko nii 
haanuxa waxude. Iisaa Almasiihu on no ka 
xamal vernde maa e himo honka. Hixa foti 
udditude xamal ngal, accaa Iisaa naata. Ko 
kanko tun waawi ma wallude.” 

Oonugol ngol no uytoo 

Bimbiti muuxun, gila Bintu gayni mo 
nyawndude, Faatu qeti hoore makko nden, fawi 
ka koppi Bintu. Hoore nden no muusayno mo 
haa. Bintu no yimayno e no torotono Alla e 
mowlorayno hoore Faatu nden. Oonugol Faatu 
ngol no uytoo. Faatu no noddayno Iisaa. No 
toragol Faatu ngol veyxutono woo, hawa makko 
kan no mawnayno. E nder ko Faatu torotonoo 

kon, himo wi’a, “Iisaa 
Almasiihu, ittu ndii muuseendi 
an, hay si ko seexa tun, haa 
dukkagol ngol vuray weevude. 
O, Iisaa, ar wall-an, mixo toro 
ma. Hexo lan si a javi.” Kamve fow xixo, Bintu e 
Faatu, wullayno. Ontuma seexa seexa Faatu 
vanti hoore makko nden. O wi’i, “Muuseendi 
ndin no iwde! Alla jaaraama. Muuseendi ndin no 
iwde!” On jemma o xaanino ko moqqi, xoyngol 
moqqol. Hay koyxol gootol tampinaali mo. 

“Veydu, wota daro!” 

Bimbiti mun, Faatu wi’i himo faalaa jokkude 
Iisaa, sabuna ko kanko maayi fii makko fii no o 
waawira hevude huunde nde o tampanaali. 
Ndee huunde ko dulaa maranoonde fii makko 
ka kammu. O landii gixo makko on no janngan 
mo linjiila on. O ladii ka heede jullere gixo 
makko on. O accitii hoore makko nden ka ley 
koyxe makko. O wi’i e hawa toowuka, “Janngan 
an!” Taw himo muusee fota, kono non, vernde 
makko nden maayaali. O wi’i kadi, “Veydu 
janngugol ngol!” Nde Bintu faalaa daraade woo, 
Faatu wi’a, “Veydu, wota daro!” Muuseendi ndin 
no iwayno. Gila o nani ka nder janngugol ngol, 
Iisaa no daro ka dambugal e no honka, o wi’i, 
“Iisaa no honka ka vernde an. Mixo faalaa mo 
jokkude.” Gila ndee nyande, Bintu no janngande 
Faatu linjiila on nyande woo. Xun wontii saa’i 
vurxo hittude fii mavve nyande woo. Jikku Faatu 
on heede daaluyee Alla on waylike fota. Si 
hoore makko nden muusuuno, daalol Alla ngol 
no addanayno mo jam e itta muuseendi ndin. Fii 
Faatu, Joomiraawo Alla wonti sellinooxo mo on, 
tambitotooxo mo on, danndooxo mo on e gixo 
makko on. 

O fuxxaama wayleede 

Aranun ndun, hari Faatu no wonnduno e mette. 
Sabu nde cernoojo goo faalanooka rewde ka 
yeeso galle makko xen, o loovayno fota. O 
luukayno, o wi’a, “On hawki lan ne? Sabu fii 
onon, ko mi jiddere. On faalaaka hay salminde 
lan. Hixon yahde acconmi xo!” Kono ontuma 
Iisaa fuxxi mo waylude. Nde yimve ven ari mo 
salminde, o acci ve sonkude sabu ve araano 
law. O fuxxi ve jaarude fii ko ve ari mo 
ndaarude kon. 
O wi’i, “Ve wi’i mi wonaa hay huunde kono 

wonaa goonga! Daaluyee Alla on kan wi’i, ‘Hay 
si vandu amen ndun nyolii, kono haray nder 
amen on no heyxitude nyande woo nyande. Ko 
fii oo saa’i satteende e fanxude mun, o rimanay 
en darja tedduxo poomayankeejo vurxo oo 
saa’i sateende. Ko fii menen, wonaa ko yi’otoo 
kon men waxi hakkilaaji amen xin e mun, kono 
ko ko yi’oytaako kon men waxi hakkilaaji amen 
e mun. Ko fii ko yi’otoo kon, ko ko feqqata, ko 
yi’otaako kon, ko ko luttata haa poomaa.’” 
 

Fii no andiron: Faatu e Bintu wonaa inxe mavve xen tigi 
tigi; men waylii inxe mavve xen. 

 

 

Ve wi’ii mi wonaa hay huunde 
Oo sengo xoo ko e Pulaar Fuuta Jalon 

Mariyaama ko debbo korxo wonnoo. Yimve fof 
mbiyatnoo ko o kuxaaxo. Gila omo yahra e duuvi 
noogaas, o waynoo ko no jaltinaaxo yimve nih. 
Uure ina wonnoo e tiinde makko. Uure nde ina 
siiwotonoo. |ande fof ande veydoo mawnude, 
henndu mayre ina veydoo bonde. Yimve ve 
njixaano yahde to makko. Ave kulnoo \aw makko 
o, ave kulnoo kuxdi makko ndi. 

Mo alaa fof ko sooynaa e mum 

Kono ina woodnoo debbo gooto toppitiixo 
Mariyaama, mo hulaano heen hay huunde. 
Jeynaba ina yahatnoo qeewoyde mo, safra uure 
nde, havvana mo heen banndaas keso. Yimve fof 
ina kaawanoo holi no nexxo waxtirta e Mariyaama 
hakkille, oon mo nganndu-xaa alaa fof ko sooynaa 
e mum! Jeynaba ina nawanatnoo mo \aamde, 
torodoo e makko, yeewta mo. O haalatnoo ko ko 
fayti e oon kebbinxo mo gixli fayde e Mariyaama o. 
Jeynaba ina anndunoo no Iisaa Almasiihu wayi 
horsinde xum. Ko xuum haxi mo hulde, ko xuum 
kadi rokki mo waawde yixde Mariyaama. Jeynaba 
ina anndunoo haandaani e ko hevi ko. O waxiino 
gexe xe Alla yixaa, kono Alla yaafi-moo-mo. Waxde 
kanko Jeynaba ne, omo waawi rokkude 
Mariyaama gixli xi haandaani. 

Waxi \alawma gooto, tawi Mariyaama ina lelii 
boowal; uure mum nde woni e yaltinde qiiqam 
keewxam. Ko nih o jaaytiri: 

“Laabi keewxi, mixa wulla, mixa faabnoo. 
Cikkatnoo-mi ko mi jogorxo maayde. Mi 
waawaano e qiiqam he hay huunde. Mi leliima e 
leydi ko juuti e sara laawol manngol he; mixa 
wulla, mixa faabnoo. Kono hay gooto araani, hay 
gooto nootitaaki wulaango am. Ko ndeen torii-mi 
Iisaa, tan qiiqam xam darii!” 

O woppataa ma haa cay 

Janngo e mum, nde Jeynaba ari salminde mo, 
viyiiko gorko yahi qoogi ndiyam haa heewi. 
Jeynaba wuppani Mariyaama comci mum e 
darabuuji mum fof. O wiyi Mariyaama, “Iisaa 
Almasiihu ina yix maa, te o woppataa ma haa cay.” 
So woodiino wiyve ina taranoo Mariyaama e 
deftere Alla he, o javataano. Jeynaba naamndii mo 
holi sabaabu xuum. Mariyaama adorii ko 
yaafnaade, caggal mum o wiy, “So mi 
jannganaama e deftere Alla he, ko muuseeki 
caxtuki jaggata mi, te so jamma arii, ko koyxi 
kulviniixi mbaaldat-mi haa weeta.” Jeynaba faamni 
mo, wiyi, “Kiin muuseeki iwaani e Alla, iwi ko e 
Seytaane. So a yixaa Seytaane leeptu maa, a 
woppat xum, payaa e Iisaa! Ngati Iisaa Almasiihu 
nana darii e damal vernde maa, ina honnga. Pot-
xaa ko udditde damal ngal, xalaa mo o naata. Ko 
kanko gooto waawi wallude ma.” 

Uumaali xi ngoni e ustaade 

Janngo e mum, caggal nde Jeynaba waxani mo 
banndaas goxxo, Mariyaama fawi hoore mum e 
dow koyxe sehil mum he. Hoore nde ina 
muusatnoo mo no feewi. Jeynaba, woni e yimde e 
toraade e mooytude hoore sehil mum. Uumaali xi 
ngoni e ustaade. Mariyaama wonnoo ko e 

noddude Iisaa. Gila xo o 
torotonoo daande les, haa o 
waxti toraade daande dow. Ko nih 
o wiyatnoo, “Iisa Almasiihu, mixa 
\aago maa, ittan am kii muuseeki 
hay sinno ko seexa. Yoo ki sevor seexa. Yaa aan 
Iisaa, mixa toro maa, ar wallu am. Tiixno jaabo 
mi.” Jeynaba e Mariyaama fof ngoyi. Caggal mum, 
Mariyaama suutiri hoore jam-jam, wiyi, “Nattii 
muusde! Alla jaaraama, nattii muusde!” Oon 
jamma, o xaaniima no feewi; xoyngol belngol, 
deeqngol. Hay hoyxude, o hoyxaani. 

“Veydu kadi! Woto dartin!” 

Ndeen yahii haa weeti, Mariyaama wiyi ina yixi 
rewde e Iisaa. Oon maayanxo mo mbele omo 
heva ko o haandaani hevde ko-hoxannde to 
Aljanna. O \aagii sehil makko o yoo tarano mo e 
Linjiila he. O daasii haa o yettii xo oon jooxinoo xo, 
o fukkii e sara koyxe mum. Mariyaama fawi junngo 
mum e junngo Jeynaba, wiy wondude e pellital, 
“Janngu!” Muuseeki kii ina saxtunoo, kono o 
javaano jebbilaade. O wiyi kadi, “Janngu, jokku!” 
Kala nde Jeynaba dartini, Mariyaama wiya, “Veydu 
kadi! Woto dartin!” Muuseeki makko woni e yahde. 
Mariyaama hextii ndeen taqre hollitoore wonde 
Iisaa nana darii e damal, ina honnga. O wiyi, 
caggal mum, “Iisaa nana honnga damal vernde 
am, mi fellitii rewde e makko.” Tuggi \ande heen, 
Jeynaba waxti janngande Mariyaama Linjiila \ande 
fof. Xuum jeytaa e golle mavve vurnde faayodinde 
\ande kala. No Mariyaama waynoo e haala Alla ka 
nih, waylii haa laavi. Waxti so hoore makko muusii, 
ko jannganeede Linjiila rokkata mo jam, deeqna 
vernde makko, majjina muuseeki makko! 
Joomiraaxo Alla wontani mo cafroowo, 
\amminoowo, cuusnoowo e daxndoowo. 

Jikku makko waylaama 

Waxii laawol gootol, Mariyaama mettini no feewi. 
|ande ceerno o salii hay rewde damal suudu 
makko, Mariyaama laawiima haa no feewi. O 
woni e luukde, omo wiya, “Aazhaa! Wonaa ko on 
duu\ve mi? Ko mi kurjuru, mbiy-xon? Hay wiyde 
mi jam waali on njix-xaa? Njahee waxde, ngoppee 
kam!” Kono caggal mum, Iisaa woni e waylude 
jikku makko. Waxti so yimve ngarii salminde mo, o 
laawortaako hay gooto. Ko goonga ve ngarataano 
salminde mo ndeen, kono xuum haxataa mo 
yettude ve. 

Mariyaama waxti wiyde, “Wiyetenoo ko mi bolle 
puuyxe, kono wonaa goonga! Ngati haala Alla ka 
wiyi ko woto en xamtindo. ‘Hay so boowal amen 
feewi ko e \olndam, nder amen ina hesxita kala 
\alawma garxo. Zgati mette pamare jawtooje xe 
ina keblana min daraja keewxo mo gasataa, 
vurxo xeen mette fuuf. Zgati wonaa e ko yiyetee 
min mbaxti hakkillaaji amen, min mbaxti hakkillaaji 
amen ko e ko yiyetaake; sabu ko yiyetee ko, ko ko 
yawtata, kono ko yiyetaake ko, woodat haa 
abada.’” 
 

Fii no andiron: Faatu e Bintu wonaa inxe mavve xen tigi 
tigi; men mbaylii inxe mavve xen. 

Wiyetenoo ko mi bolle puuyxe 
Ngoo sezngo ko Futorazkoore 

